
 

14. september2007  
 
    
Inatsisartut Forretningsorden-ianni § 36 imm. 1 tunngavigalugulu Naalakkersuisunut apeqqute-
qaatinik makkunannga saqqummiussaqarniarpunga: 
 
Ittoqqortoormiit Kommuneani piniarnermik nakkutilliisumik atorfinitsitsinissamut tun-
ngatillugu Naalakkersuisunut apeqquteqaat. 
(Inatsisartunut ilaasortaq Astrid Fleischer, Demokraatit) 
 
Tunngavigisaq: 
29. juni 2005 Ittoqqortoormmit Kommuneata Aalisarnermut Piniarnermullu Pisortaqarfimmut al-
lakkanik nassiussaqarpoq. Allakkami tassani ilaatigut imaattunik allaqqasoqarpoq: 
 
„Kommunalbestyrelsemit siunnersuutigineqarpoq Ittoqqortoormiini 1. august 2005 aallarnerfi-
galugu piniarnermik nakkutilliisumik ukioq kaajallallugu sulisartussamik aammalu sapaatip a-
kunneranut nal. ak 40-ni sulisartussamik atorfinitsitsisoqassasoq. Kommunalbestyrelsip taama-
tut siunnersuuteqarnerminut tunngavigisai makkuupput: 
 
Ittoqqortooormiit Kommuneani umimmaat nunarsuarmi imimmaqatigiinnut annertunerpaanut 
ilaatinneqarput. Umimmaat kisinneqaqqittariaqarput, taavalu ukioq kaajallallugu nakkutigine-
qartariaqarlutik. 
 
Maani uumasut allat aammattaaq kisinneqartariaqarput, aammalu ukioq kaajallallugu nakku-
tigineqartariaqarlutik. 
 
Silaannaap pissusaata uumasunut naasunullu qanoq sunniuteqarnera nalunaarsortariaqarpoq 
kiisalu nakkutigineqartariaqarluni. 
 
Kommunalbestyrelsip saaffiginnissutip matuma sukkasuumik suliarineqarnissaa akissuteqarfigi-
neqarnissaalu naatsorsuutigaa.“ 
 
• Ittoqqortoormiit Kommuneata saaffiginnissutaannut Naalakkersuisut akissuteqaataata assili-

neqarneranik pissarsisinneqarnissaq matumuuna qinnutigaara. Naalakkersuisut Ittoqqortoor-
miit Kommuneata saaffiginnissutaa akissuteqarfigisimanngipassuk akissuteqannginnermut 
suna tunngavigineqarnersoq paaserusuppara. 

 
Ulloq 16. marts  2006 Ittoqqortoormiit Kommunea Aalisarnermut Piniarnermullu Pisortaqar-
fimmut allakkiamik nassiussaqarpoq. Allakkiami tassani ilaatigut ima allaqqasoqarpoq: 
 
“Kiisalu Kommunalbestyrelsip qinnutigissavaa Ittoqqortoormiit Kommuneani ukioq 
kaajallallugu sulisumik piniarnermik nakkutilliisumik atorfinitsitsinermut atatillugu 
aningaasartuutissanut matussutissanik aningaasaliissutissanik akuersissuteqartoqassasoq.” 
  
• Naalakkersuisut Ittoqqortoomiit Kommuneata saaffiginnissutaanut Naalakkersuisut akissute-

qaataata assilineranik tunineqarnissara qinnutigaara. Naalakkersuisut Ittoqqortoormiit Kom-
muneata saaffiginnissutaa akissuteqarfigisimanngipassuk akissuteqannginnermut suna tun-
ngavigineqarnersoq paaserusuppara. 

 



 

Ulloq 8. august 2007 Ittoqqortoormiit Kommunea Aalisarnermut Piniarnermullu Pisortaqarfim-
mut allakkiamik telefax-ikkut nassiussaqarpoq. Allakkiami tassani ilaatigut ima allaqqasoqarpoq:  
 
“Ittoqqortoormiit Kommuneani piniarnermik nakkutilliisumut aningaasartuutinik ilaannakortu-
mik matussutissiineq. 
 
Ulloq manna allaffimmi pisortamik Ole Heinrich oqarasuaatikkut oqaloqateqarsimanera inner-
suutigalugu, tassa piffissami 10. august-imiit 10 septeber-imut 2007 piniarnermut nakkutilliisu-
mik taassumalu ikiortaanik atorfinitsitsisimanermut atatillugu aningaasartuutinik matussusiinis-
samut matumuuna qinnuteqaammik nassiussivugut.”  
 
• Ittoqqortoormiit Kommuneata saaffiginnissutaannut Naalakkersuisut akissuteqaataata assili-

neqarneranik pissasisinneqarnissaaq matumuuna qinnutigaara. Naalakkersuisut Ittoqqor-
toormiit Kommuneata saaffiginnissutaa akissuteqarfigisimanngipassuk akissuteqannginner-
mut suna tunngavigineqarnersoq paaserusuppara. 

 
• Naggataatigut Naalakkersuisut qinnuvigerusuppakka Ittoqqortoormiit Kommuneani ukioq 

kaajallallugut piniarnermut nakkutilliisumik atorfeqartitsinissaq pisariaqartinneqarnersoq pil-
lugu  isummeqqullugit? Akissuteqaatit tunngavilersorneqassapput. 

 
Apeqquteqaatit tiguneriniit ullut suliffiusut qulit qaanngiutsinnagit akissuteqarfigineqarnissaq 
kissaatigineqarpoq. 

